
Plani i Veprimit për LAG Korab – Koritnik u hartua falë projektit “HEALTHY AND SUSTAINABLE 
AGRICULTURE RESILIENT TO CLIMATE CHANGE”, financuar nga We Effect, Suedi dhe zbatuar 
nga ADAD Malore. 

Objektivi afatgjatë i projektit është përmirësimi i kushteve të jetesës së prodhuesve dhe 
banorëve në zonat rurale. Ndër të tjera, objektivat e projektit synojnë fuqizimin e prodhuesve 
dhe organizatave ku bëjnë pjesë vajza dhe gra, përmes bashkëpunimit me aktorë në zhvillimin 
bujqësor dhe rural, për të rritur ndjeshëm prodhimin e qëndrueshëm, cilësinë dhe sigurimin 
e ushqimit, duke konsideruar edhe ndryshimet klimatike që kanë një ndikim të 
drejtëpërdrejt. Falë mbështetjes teknike dhe lehtësimit në punësim dhe vetë – punësim, 
bëhet e mundur një përmirësim i kushteve të jetesës në zonat rurale. 

Ky Plan Veprimi për Sigurimin e Ushqimit ka një qasje sistematike, i cili adreson nevojat 
specifike të LAG Korab – Koritnik, për të rritur njohuritë dhe zbatuar atë me synim 
përmirësimin e kushteve të jetesës për komunitetin. 

Për hartimin e Planit të Veprimit për LAG Korab – Koritnik u zhvilluan dy Workshop - e, një në 
Kukës dhe një në Dibër, ku morën pjesë anëtarë të LAG – ut, si edhe aktorë të tjerë në zinxhirin 
e vlerës së ushqimit, si përfaqësues lokal nga Autoriteti Kombëtar i Ushqimit (AKU), Autoriteti 
Kombëtar i Veterinarisë dhe Mbrojtjes së Bimëve (AKVMB), Qendra e Transferimit të 
Teknologjive Bujqësore (QTTB), Agjencia Rajonale e Ekstensionit Bujqësor (AREB), dhe aktorë 
të tjerë si përfaqësues nga Arsimi dhe Formimi Profesional (AFP), përfaqësues nga pushteti 
vendor, si edhe OJF lokale. 

Falë hartimit të një Pyetësori (shpërndarë fizikisht edhe online), për grumbullimin e informacionit 
dhe nevojave specifike të LAG – ut, si edhe falë diskutimeve në Workshop – et e organizuara, 
u bë e mundur hartimi i Planit të Veprimit për Sigurimin e Ushqimit paraqitur në këtë material. 

 

 Përgatiti: PH.D. FATJON HOXHA 

PËRSHKRIM I LAG KORAB – KORITNIK 

Veprimtaria e Grupit Vendor të Veprimit LAG 
Korab – Koritnik shtrihet në territorin e Parkut 
Natyror Korab – Koritnik, ku shtrihet në 
Qarqet Kukës dhe Dibër, me një sipërfaqe pre 
55,500 hektarë (Ha), dhe që është shpallur 
Park i Mbrojtur më 21 dhjetor 2011, dhe 
administrohet nga Ministria e Turizmit dhe 
Mjedisit, më konkretisht nga Agjencia e Zonave 
të Mbrojtura.  

LAG Korab – Koritnik u krijua më 2021 me 
mbështetjen e një sërë organizatash, dhe 
përfshin një sërë Njësi Administrative dhe 
fshatrash si: Shtiqën*, Bicaj, Topojan, Grykë 
Çajë, Zapod, Shishtavec*, Kalaja e Dodës, 
Radomirë*, Rabdish*, Melan, Sllovë.  

 

 

 

 

 

 

 

. 

 

 

 

 

 

  

Parku Natyror Korab - Koritnik përfaqëson një ndër zonat me vlera të 
larta natyrore, kulturore apo historike në vendin tonë. Pikërisht me 
qëllim ruajtjen e biodiversitetit apo vlerave ekologjike të kësaj zone, u 
krijua Grupi Lokal i Veprimit (LAG Korab-Koritnik), i cili po operon në 
zonë dhe do të ndihmojë në procesin e menaxhimit të Parkut Natyror 
Korab – Koritnik, duke përfshirë reduktimin e presioneve mbi burimet 
natyrore, si dhe duke promovuar aktivitete të qëndrueshme dhe 
miqësore me natyrën në mbështetje të komunitetit lokal. 

 

* Në listën e 100 – fshatrave turisike të miratuara nga Qeveria Shqiptare më 2018: https://www.bujqesia.gov.al/wp-

content/uploads/2018/03/Aneksi_18_Lista_e_100_fshatrave.pdf 

https://www.bujqesia.gov.al/wp-content/uploads/2018/03/Aneksi_18_Lista_e_100_fshatrave.pdf
https://www.bujqesia.gov.al/wp-content/uploads/2018/03/Aneksi_18_Lista_e_100_fshatrave.pdf

OBJEKTIVAT E PLANIT TË VEPRIMIT 

Objektivat e Planit të Veprimit për LAG Korab – Koritnik lidhet me mundësinë e  promovimit 
dhe certifikimit të produkteve bujqësore të prodhuara në këtë zonë, dhe rritjen e kapaciteteve 
për garantimin e sigurisë ushqimore, në bujtinat dhe strukturat agroturistike të zonës, duke 
patur parasysh potencialin e lartë të zhvillimit që paraqet ky rajon, si nga pikëpamja e natyrës, 
por edhe të kulinarisë. 

 

 

 

 

 

 

 

 

 

 

 

 

 

 

 

OBJEKTIVI 1

Rritja e 
kapaciteteve 
të LAG Korab -

Koritnik.

OBJEKTIVI 2

Nxitja dhe 
mbrojtja e 
traditës në 

prodhimin e 
produkteve 

bujqësore dhe 
ushqimore.

OBJEKTIVI 3

Përfshirja e të 
rinjve dhe 
advokimi.

RRITJA E KAPACITETEVE TË LAG KORAB - KORITNIK 

Ky objektiv është i lidhur ngushtë me rritjen e kapaciteteve organizative të LAG Korab – 
Koritnik, për të siguruar efektivitet dhe përmirësim të kushteve të jetesës së komunitet në 
territorin e LAG – ut. Kjo nismë do të ndërtoj bashkëpunime të reja me aktorë rajonal, kombëtar 
dhe ndërkombëtar, fuqizuar akoma më tej partneritet aktuale me institucionet publike dhe 
donatorët e ndryshëm që operojnë në vend, për të siguruar që anëtarët e LAG – ut të njohin 
dhe vlerësojnë vlerën e veprimeve të koordinuara të organizimit drejt formalizimit të formave 
të ndryshme të kooperimit. 

LAG Korab – Koritnik ka një potencial të jashtëzakonshëm për të promovuar zhvillimin e 
qëndrueshëm ekonomik dhe social të këtyre komuniteteve. Rritja e kapaciteteve të LAG-ut 
është një hap kyç për përmirësimin e qeverisjes lokale, fuqizimin e komuniteteve dhe 
formalizimin e aktiviteteve ekonomike. 

Objektivat Kryesore 

Formalizimi i Aktiviteteve Ekonomike 

• Identifikimi i aktiviteteve kryesore ekonomike në 
fshatra si prodhimi bujqësor, artizanati dhe 
turizmi ekologjik. 

• Ofrimi i trajnimeve mbi standardet e cilësisë, 
paketimin dhe tregtimin e produkteve lokale. 

• Krijimi i bashkëpunimeve me aktorë privatë dhe 
publikë për legalizimin e nismave ekonomike. 

Fuqizimi i Aftësive të Anëtarëve të LAG-ut 

• Organizimi i seminareve për menaxhim projektesh dhe financa. 
• Ngritja e kapaciteteve në mbrojtjen e ambientit dhe zhvillimin e qëndrueshëm. 
• Nxitja e aftësive në advokim për përfshirjen në politikëbërje lokale. 
• Zhvillimi i Infrastruktures për Promovim dhe Bashkëpunim. 

 

 

             OBJEKTIVI 1 



 
 

  

P
L

A
N

I 
I 

V
E

P
R

IM
IT

 P
Ë

R
 S

IG
U

R
IM

IN
 E

 U
S

H
Q

IM
IT

 P
Ë

R
 L

A
G

 K
O

R
A

B
 -

 K
O

R
IT

N
IK

 
P

L
A

N
I 

I 
V

E
P

R
IM

IT
 P

Ë
R

 S
IG

U
R

IM
IN

 E
 U

S
H

Q
IM

IT
 P

Ë
R

 L
A

G
 K

O
R

A
B

 -
 K

O
R

IT
N

IK
 

Krijimi i një platforme digjitale që të promovojë produktet dhe atraksionet e LAG-ut. 

• Organizimi i eventeve lokale dhe panaireve për promovimin e produkteve të zonës. 
• Forcimi i lidhjeve me partnerë kombëtarë dhe ndërkombëtarë. 

Strategjitë për Zbatimin e Objektivave 

Trajnimet dhe Edukimi 

Sipas dokumentacionit ekzistues, rajoni që përfshin LAG-u kanë nevojë për programe të qarta 
trajnimi që mbështesin formalizimin e aktiviteteve ekonomike. Për shembull, të rinjtë e rajonit 
mund të trajnohen për zhvillimin e turizmit dimëror dhe aktiviteteve agroturistike, ndërsa të 
tjerë mund të fokusohen në artizanatin dhe bletarinë. 

Ndërlidhja e Komuniteteve 

Për të përforcuar ndërlidhjen e fshatrave brenda LAG-ut, organizimi i aktiviteteve ndërfshatare 
si festivale, trajnime të përbashkëta dhe projekte infrastrukturore do të rrisë bashkëpunimin 
dhe shkëmbimin e përvojave. 

Certifikimi i Prodhimeve Lokale 

Krijimi i markave të mbrojtura lokale dhe certifikimi i produkteve si patatet e famshme të 
Shishtavecit mund të ndihmojnë në rritjen e vlerës ekonomike të produkteve. 

Rezultatet e Pritshme 

Formalizim i aktiviteteve ekonomike 

• Rritja e numrit të aktiviteteve ekonomike të regjistruara. 
• Sigurimi i standardeve të larta për 

produktet dhe shërbimet lokale. 

Fuqizim i LAG-ut si Organizatë Lokale 

• LAG-u do të shërbejë si një platformë që 
promovon bashkëpunimin ndërmjet 
fshatrave dhe aktorëve të ndryshëm. 

Rritje e Atraktivitetit të Zonës 

• Tërheqje e turistëve dhe investitorëve në zonat rurale. 
• Zhvillimi i turizmit qëndrueshëm në fshatrat me potencial të lartë. 

 

Rritja e kapaciteteve të LAG Korab-Koritnik që mbështet fshatrat Shishtavec, Rabdisht, 
Radomirë dhe Shtiqën, do të kontribuojë në zhvillimin e qëndrueshëm të zonës. Duke adresuar 
nevojat për formalizimin e aktiviteteve ekonomike dhe ngritjen e aftësive menaxheriale të 
anëtarëve të saj, LAG-u do të shërbejë si një model zhvillimi për rajone të tjera rurale. 

NXITJA DHE MBROJTJA E TRADITËS 

IDENTIFIKIMI DHE PROMOVIMI I PRODUKTEVE LOKALE 

Do duhet një qasje holistike dhe bashkërenduese për të identifikuar dhe promovuar produktet 
bujqësore dhe ushqimore të prodhuara në rajonin e LAG Korab – Koritnik, pasi vetëm 
nëpërmjet zbulimit dhe mbrojtjes së traditës mund të realizohet një zhvillim më i madh turistik 
i orientuar ndaj ofrimit të eksperiencës dhe rikthimit të vizitorëve, duke marrë në konsideratë 
se 4 – fshatra (Shtiqën, Shishtavec, Radomirë dhe Rabdisht) në territorin e LAG -ut, janë përfshirë 
në listën e 100 – fshatrave turistike të Shqipërisë.  

Fshatrat që përfshihen në Lag Korab – Koritnik, veçanërisht Radomira, Rabdishti, Shishtaveci 
dhe Shtiqëni janë katër fshatra malorë të Shqipërisë vrerilindore, secili me veçoritë e tij unike 
natyrore, historike dhe kulturore. Të pozicionuar pranë disa prej pikave më të bukura të maleve 
shqiptare, këto zona ofrojnë potencial të madh për zhvillimin e qëndrueshëm ekonomik dhe 
turistik. 

Pozita dhe Lidhja me Natyrën 

Radomira ndodhet rrëzë majës së lartë të Korabit dhe është pika kryesore për ngjitjen në majën 
më të lartë të Shqipërisë. Aksesibiliteti i saj është përmirësuar ndjeshëm nga rrugët lidhëse me 
rajonet e tjera. Rabdishti shtrihet pranë qytetit të Peshkopisë, i njohur për rrugicat me kalldrëm 
dhe arkitekturën tradicionale. Shishtaveci ndodhet në një lartësi prej 1330-1700 metrash dhe 
është i rrethuar nga pyje të dendur dhe peizazhe spektakolare. 
Shishtaveci ka gjithashtu akses të mirë në tregjet kufitare, duke 
ofruar potencial për eksport bujqësor dhe turistik. Shtiqëni 
ndodhet shumë pranë qytetit të Kukësit, vetëm 15 minuta 
larg, duke krijuar një lidhje të afër midis jetës rurale dhe 
urbane. 

 

             OBJEKTIVI 2 

Korabi është një nga malet më të larta të Evropës Juglindore, 
i cili shtrihet përgjatë kufirit të Shqipërisë dhe Maqedonisë 
së Veriut.  

Trashëgimia Kulturore dhe Mikpritja 

Fshatrat kanë tradita të pasura kulturore dhe mikpritje 
të ngrohtë. Radomira dhe Rabdishti shquhen për 
arkitekturën tradicionale dhe kulinarinë e shijshme si 
patatet dhe jufkat. Fshatrat ruajnë gjithashtu ngjarje 
tradicionale si "Dita e Fshatit," e cila nxit solidaritetin dhe 
promovon traditat. Shishtaveci është veçanërisht i 
njohur për prodhimin e patates dhe flisës tradicionale, 
ndërsa Shtiqëni ruan traditat e dasmave me kostume 
popullore dhe festa të lidhura me natyrën si “Festa e Gjallicës”. Në këtë festë, banorët 
organizojnë panaire, kampingje dhe pelegrinazh.  

Zhvillimi i Bujqësisë dhe Produkteve Lokale 

Bujqësia përfaqëson një nga shtyllat kryesore ekonomike për këto fshatra, me fokus të 
veçantë në produkte lokale dhe natyrale. Radomira dhe Rabdishti mbështeten në ekonomitë 
tradicionale të blegtorisë dhe bujqësisë. Ato janë të njohura për kultivimin e drithërave, 
perimeve të freskta dhe prodhimeve të qumështit, duke ruajtur metodat tradicionale të 
bujqësisë. Shishtaveci është veçanërisht i njohur për prodhimin e patateve cilësore, që jo vetëm 
plotësojnë nevojat lokale, por kanë potencial për eksport. Shishtaveci ka filluar gjithashtu 
projekte për kultivimin e qershive dhe frutave të pyllit, duke rritur gamën e produkteve të tij. 
Shtiqëni është i njohur për prodhimin e misrit, rrushit dhe mollëve, që pjesërisht përpunohen 
në pije tradicionale si rakia e frutave dhe lëngjet natyrale,  si dhe blegtori me dele dhe dhi. Në 
këtë fshat, prodhohen gjithashtu produkte të veçanta si sherbelë, që ofrojnë potencial për 
eksport dhe përpunim. Sektori i Bimëve Medicinale dhe Aromatike dhe Bletaria janë dy sektorë 
të tjerë të rritjes ekonomike në këtë fshat, me prodhime të përpunuara që mund të shiten në 
tregjet lokale dhe ato kombëtare. Ndër produktet tipike të Shtiqënit janë gjithashtu vaji esencial 



 
 

  

P
L

A
N

I 
I 

V
E

P
R

IM
IT

 P
Ë

R
 S

IG
U

R
IM

IN
 E

 U
S

H
Q

IM
IT

 P
Ë

R
 L

A
G

 K
O

R
A

B
 -

 K
O

R
IT

N
IK

 
P

L
A

N
I 

I 
V

E
P

R
IM

IT
 P

Ë
R

 S
IG

U
R

IM
IN

 E
 U

S
H

Q
IM

IT
 P

Ë
R

 L
A

G
 K

O
R

A
B

 -
 K

O
R

IT
N

IK
 

i sherbelës dhe çajrat medicinale, të cilët eksportohen 
si produkte premium. Sllova është e njohur për 
prodhimin e qershive, kumbullave dhe mollëve. 

Përveç prodhimeve të bujqësisë dhe blegtorisë, këto 
fshatra po aplikojnë praktika moderne për agroturizëm. 
Fshatarët janë duke krijuar partneritete për ndërtimin e 
bujtinave që ofrojnë ushqime lokale natyrale dhe 
përvoja autentike rurale. Agroturizmi po mbështetet 
gjithashtu nga organizatat lokale, duke krijuar mundësi 
për ekskursione/ture edukative dhe vizita në fermat 
prodhuese. 

 

Modelet e Zhvillimit Turistik 

Fshatrat ndjekin modele të ngjashme zhvillimi të qëndrueshëm turistik. Radomira fokusohet 
në sportet malore dhe itineraret e ecjes, ndërsa Rabdishti promovon turizmin kurativ dhe 
eksperiencat autentike kulturore. Shishtaveci është destinacioni kryesor për sportet dimërore 
si ski dhe snowboarding, ndërsa Shtiqëni thekson turizmin e aventurës me atraksione si Mali i 
Gjalicës, Gryka e Vanave dhe Kroi i Kuq, një burim uji i freskët që ofron mundësi për relaks dhe 
aktivitete sportive. 

Shtiqëni gjithashtu propozon modele novative si 
zhvillimi i rrjetit të dyqaneve "eDua," që 
tregtojnë produkte vendase si raki, 
sherebelë dhe produkte artizanale 
të brenduara, duke promovuar 
kulturën dhe ekonominë lokale. Infrastruktura e re për turizmin 
malor në Shishtavec ka ndihmuar në promovimin e skive dhe aktiviteteve të tjera dimërore. 

Itineraret Tematike 

Itineraret tematike që lidhin 
atraksionet natyrore si Guri i 
Mëngjesit, Pylli i Mështeknës, 
Liqeni i Zi dhe Këneta e Kashtës 
krijojnë mundësi të shkëlqyera për 
eksplorim. Në Shtiqën, organizohen 
aktivitete si rafting në lumin e 
Drinit, hipizmi dhe ecjet drejt 
majave të Gjalicës. Gjithashtu, 
ndërthurja e kulinarisë tradicionale 
dhe eventeve kulturore e bën 
fshatin një pikë referimi për 
turizmin kulturor. Për Shtiqënin, 
janë propozuar gjithashtu itinerare 
sezonale që lidhen me përvoja 
bujqësore si vjelja e rrushit dhe 
mbledhja e bletëve. 

Zhvillimi Infrastrukturor dhe Nxitja Ekonomike 

Investimet në infrastrukturë, si ndërtimi i rrugëve lidhëse, teleferikëve dhe qendrave sportive, 
janë jetike për zhvillimin e Radomirës, Rabdishtit, Shishtavecit dhe Shtiqënit. Në Shtiqën, 
aeroporti civil i Kukësit mund të sjellë rritje të madhe të turistëve, duke e kthyer këtë fshat në 
një portë hyrëse për rajonin. Zhvillimi i parkingjeve publike dhe i qendrave informative turistike 
do të ndihmojë në menaxhimin e fluksit të vizitorëve. Përmirësimi i rrjeteve të ujësjellësit dhe 
kanalizimeve, si dhe shtimi i objekteve turistike si bujtinat dhe kampingjet, do të kontribuojnë 
ndjeshëm në rritjen ekonomike. 

Fshatrat e LAG-ut përfaqësojnë modele të shkëlqyera për zhvillimin qëndrueshëm rural. 
Ruajtja e trashëgimisë kulturore, zhvillimi i ekonomive lokale dhe promovimi i turizmit të 
qëndrueshëm janë kyçe për kthimin e këtyre fshatrave në destinacione lider për turizmin malor 
dhe kulturor në Shqipëri. 

PËRFSHIRJA E TË RINJVE DHE ADVOKIMI 

Përfshirja e të rinjve nga e LAG Korab – Koritnik është thelbësore për një ndryshim mendësie 
në zhvillimin e zonës, dhe për të patur një impakt pozitiv dhe afat – gjatë në zhvillimin e 
kapaciteteve lokale, frenimin e emigrimit, dhe promovimin e resurseve të 
shumta që ofron rajoni, duke u mbështetur në potencialin e 
lartë natyror, historik, të ndërthurara më së miri me 
traditën dhe dëshirën e madhe për edukim. Një element kyç 
është edhe energjia e të rinjve për t’u përfshirë dhe 
mbështetur çështje të ndryshme të lidhura me adovokimin në 
mbrojtje dhe nxitjen e nismave me interes për komunitetin e 
LAG – ut. 

 

Përkushtimi për fuqizimin e të rinjve dhe advokimin për pjesëmarrje aktive është një nga 
strategjitë më efektive për zhvillimin e komuniteteve rurale në Shqipëri. Të dhënat nga fshatrat 
Shishtavec, Rabdisht, Radomirë dhe Shtiqën 
tregojnë një potencial të konsiderueshëm për të 
rinjtë si aktorë kyç për zhvillimin social, ekonomik 
dhe turistik. 

Roli i të Rinjve në Komunitet 

Të rinjtë e rajonit të LAG-ut përfaqësojnë një burim jetësor për rinovimin dhe transformimin e 
komuniteteve rurale. Sipas dokumenteve, shumica e popullsisë në këto zona është në moshë 
pune, por emigrimi dhe mungesa e mundësive ekonomike janë sfida që duhen adresuar 
urgjentisht. 

Edukim dhe Trajnime 

Një nga nevojat kryesore është krijimi i programeve për edukim dhe trajnime të rinjsh. Iniciativa 
që ofrojnë trajnim në fusha si agroturizmi, artizanati, teknologjia, dhe zhvillimi i biznesit mund 
të fuqizojnë rininë për të ndërmarë nisma të qëndrueshme ekonomike. Për shembull, fshatrat 
e LAG-ut dallohen për turizmin e tij dhe produktet artizanale, të cilat mund të kthehen në 
mundësi biznesi nëse të rinjtë marrin mbështetje dhe trajnime të duhura. 

             OBJEKTIVI 3 

Promovimi i Kulturës dhe Traditës Lokale 

Të rinjtë kanë një rol të veçantë në ruajtjen dhe promovimin e trashëgimisë kulturore të zonave 
si Radomira dhe Rabdishti, ku kultura dhe traditat etnike janë mjaft të pasura. Iniciativa që 
synojnë ngritjen e qendrave kulturore, eventeve tradicionale dhe bujtinave mund të ndihmojnë 
në fuqizimin e identitetit lokal dhe tërheqjen e turistëve. 

Advokimi për Pjesëmarrje dhe Zhvillim 

Organizimi i të Rinjve 

Një nga hapat më efektivë është krijimi i 
organizatave rinore që përfaqësojnë interesat 
e të rinjve në zonë. Këto organizata 
mund të avokojnë për përfshirje 
aktive në proceset vendimmarrëse dhe 
implementimin e projekteve të 
zhvillimit lokal. Fshatrat e LAG-ut që 
ka një kalendar të pasur me 
aktivitete turistike, tregojnë 
potencialin e të rinjve në 
menaxhimin dhe promovimin e turizmit lokal. 

Angazhimi i Të Rinjve në Advokimin Social 

Të rinjtë mund të luajnë një rol kyç në advokimin për përmirësimin e infrastrukturës dhe 
shërbimeve publike. Në fshatrat si Shtiqën, ku mëngon infrastruktura bazë, advokimi për 
investime në rrugë, shkolla, dhe qendra shëndetësore mund të jetë një prioritet. 

Mbrojtja e Ambientit 

Të rinjtë janë gjithashtu të përkushtuar në ruajtjen e pasurive natyrore si pyjet e ahut në malin 
e Gjalicës apo ekosistemet alpine të Radomirës. Organizimi i aktiviteteve si pastrimi i zonave 
turistike dhe sensibilizimi i komunitetit për mbrojtjen e ambientit janë hapa konkretë për një 
zhvillim të qëndrueshëm. 

Sfidat dhe Rekomandimet 

Migrimi i Lartë i Të Rinjve 

Emigrimi vazhdon të jetë një problem madhor, veçanërisht në zona si Radomira dhe Rabdishti. 
Strategji të qarta për krijimin e vendeve të punës dhe përmirësimin e kushteve ekonomike janë 
të domosdoshme. 

Mungesa e Infrastrukturës dhe Shërbimeve 

Investimi në infrastrukturë si rrugët, lidhjet me qendrat urbane, dhe shërbimet publike është 
thelbësor për tërheqjen dhe mbajtjen e të rinjve në këto zona. 

Mbështetje për Nismat Lokale 

Institucionet publike dhe OJF-të duhet të mbështesin nismat rinore me fonde dhe asistencë 
teknike për implementimin e projekteve lokale. 

Rritja e Ndërgjegjësimit për Potencialin e Turizmit 

Fushata promovimi dhe trajnime specifike në turizmin ekologjik dhe kulturor janë të 
nevojshme për të rinjtë që synojnë të angazhohen në këtë sektor. 

* * * 

Përmes përfshirjes aktive dhe advokimit të vazhdueshëm, të rinjtë mund të luajnë një rol 
vendimtar në zhvillimin e qëndrueshëm të komuniteteve të tyre. Fshatra si Shishtavec, 
Rabdisht, Radomirë dhe Shtiqën mund të shërbejnë si modele për potencialin e madh që mund 
të realizohet nëse të rinjtë mobilizohen dhe mbështeten në mënyrë të duhur. 

Promovimi i prodhimit ushqimor lokal dhe vetëmjaftueshmërisë ekonomike është 
thelbësor për zhvillimin e qëndrueshëm të 
komuniteteve rurale që përfaqësohen nga LAG Korab 
- Kortnik. Ky Plan Veprimi synon të propozojë disa 
masa konkrete që mbështesin këtë qëllim, 
duke u bazuar në praktikat më të mira dhe 
nevojat e komuniteteve lokale. 

 



 
 

  

P
L

A
N

I 
I 

V
E

P
R

IM
IT

 P
Ë

R
 S

IG
U

R
IM

IN
 E

 U
S

H
Q

IM
IT

 P
Ë

R
 L

A
G

 K
O

R
A

B
 -

 K
O

R
IT

N
IK

 
P

L
A

N
I 

I 
V

E
P

R
IM

IT
 P

Ë
R

 S
IG

U
R

IM
IN

 E
 U

S
H

Q
IM

IT
 P

Ë
R

 L
A

G
 K

O
R

A
B

 -
 K

O
R

IT
N

IK
 

PLANI I VEPRIMIT PËR SIGURIMIN E USHQIMIT 

PLANI 1.1 PËRGJEGJËSIT AFATI KOHOR 

Garantimi i Sigurisë Ushqimore për 
Produktet e Prodhuara. 

Drejtuesit e LAG, anëtarët prodhues, 
ekspert i jashtëm këshillues, 
përpunuesi 

31.12.2025 

Objektivi: Garantimi i sigurisë ushqimore për produktet e prodhuara nga fermerët e vegjël, dhe që 
mund të prodhohen në bujtinat pritëse të zonës. 

• Hapat e Veprimit:  
▪ Trajnimi i anëtarëve të LAG – ut mbi Praktikat e Mira të Higjienës (PMH) dhe 

Praktikat e Mira të Prodhimit të Ushqimit (PMP)  
▪ Informimi mbi kërkesat ligjore për prodhimin dhe tregtimin e produkteve 

ushqimore. 
▪ Plotësimi i regjistrit të fermerit dhe bashkëpunimi me institucionet 

lokale/rajonale përgjegjëse për kontrollin e ushqimit për garantimin e 
gjurmueshmërisë. 

▪ Paketimi i produkteve ushqimore dhe kërkesat për etiketimin e ushqimit dhe 
informimin e konsumatorit. 

 

PLANI 1.2 PËRGJEGJËSIT AFATI KOHOR 

Identifikimi dhe regjistrimi në 
skema cilësie të produkteve 
lokale/tradicionale. 

Drejtuesit e LAG, anëtarë prodhues, 
ekspert i jashtëm për brandimin, 
MBZHR 

31.12.2026 

Objektivi: Nëpërmjet identifikimit të produkteve tradicionale dhe regjistrimit të tyre me skema 
cilësie si specialitet tradicional, apo tregues gjeografik, do arrihet një vlerë më e lartë në shitjen e 
produkteve. 

• Hapat e Veprimit:  
▪ Informimi i anëtarëve të LAG – ut mbi skemat e cilësisë së produkteve 

bujqësore dhe ushqimore.  
▪ Informimi mbi kërkesat ligjore për regjistrimin e produkteve ushqimore me 

skema cilësie. 
▪ Nisja e punës për regjistrimin e produkteve të prodhuara në zonën e LAG – 

ut. 

PLANI 1.3 PËRGJEGJËSIT AFATI KOHOR 

Qëndrueshmëria në Bujqësi 
dhe Nxitja e Mbjelljes së 
Kulturave të Reja Bujqësore 

Drejtuesit e LAG, ekspertë ose 
organizata (p.sh. ADAD Malore), 
AREB, QTTB, ESHFF 

31.12.2026 

Objektivi: Ofrimi i trajnimeve për fermerët mbi teknikat e qëndrueshme të bujqësisë dhe kultura të 
reja bimore 

• Hapat e Veprimit:  
▪ Organizimi i trajnimeve dhe punëtorive që ndihmojnë fermerët të adoptojnë 

metoda të qëndrueshme bujqësore, duke përfshirë teknika si agropylltaria, 
kompostimi, dhe përdorimi i ujit në mënyrë efikase. 

▪ Futja e kulturave të reja bimore që janë të përshatshme për klimën dhe 
terrenin lokal. 

 

 

PLANI 1.4 PËRGJEGJËSIT AFATI KOHOR 

Mbështetja për Krijimin e 
Tregjeve Lokale të Fermerëve 

Drejtuesit e LAG, Bashkitë Dibër, 
Kukës, ekspertë marketingu 

31.12.2025 

Objektivi: Nëpërmjet krijimit të tregjeve lokale (të njohura ndryshe si tregjet e fermerëve), bëhet e 
mundur dalja në treg e formalizuar, dhe një lidhje më e afërt me konsumatorin. 

• Hapat e Veprimit:  
▪ Vendosja e tregjeve të posaçme ku fermerët mund të shesin produkte të 

freskëta dhe lokale direkt konsumatorëve. 
▪ Sigurimi i lehtësive logjistike si stendat dhe mjetet e magazinimit për tregjet 

e fermerëve. 
▪ Hartimi i një rregulloreje për funksionimin e tregut të fermerëve, si edhe për 

kushtet higjieno – sanitare që do duhet të plotësoj. 

PLANI 1.5 PËRGJEGJËSIT AFATI KOHOR 

Krijimi i një marke lokale për 
produktet e prodhuara në 
rajonin e LAG Korab - Koritnik 

Drejtuesit e LAG, anëtarët e LAG, 
ekspert i markave, MBZHR 31.12.2027 

Objektivi: Promovimi i Markës Lokale për Rritjen e Ndërgjegjësimit të Konsumatorëve 
• Hapat e Veprimit:  

▪ Krijimi i një marke lokale që identifikon dhe promovon cilësinë e produkteve 
lokale të prodhuara në rajonin e LAG Korab – Koritnik. 

▪ Përdorimi i kanaleve dixhitale dhe mediave sociale për të rritur 
ndërgjegjësimin për produktet lokale të prodhuara në rajonin e LAG Korab – 
Koritnik. 

▪ Pjesëmarrja në festa të ndryshme rajonale dhe kombëtare për promovimin 
e markës lokale. 

 

PLANI 1.6 PËRGJEGJËSIT AFATI KOHOR 

Mbështetja për Krijimin e 
Rrjeteve Lokale të Ushqimit 

Drejtuesit e LAG, shoqata të HoReCa, 
shkollat e zonës, ekspertë marketingu 

31.12.2026 

Objektivi: Falë krijimit të rrjeteve lokale të ushqimit do jetë e mundur një lidhje më e fortë me 
konsumatorin, dhe do të promovojnë qëndrueshmërinë ekonomike. 

• Hapat e Veprimit:  
▪ Lidhja e prodhuesve me konsumatorët përmes rrjeteve lokale që 

promovojnë shkëmbimin e drejtë dhe qëndrueshmërinë ekonomike. 
▪ Organizimi i platformave për bashkëpunim ndërmjet fermerëve, 

restoranteve lokale, bujtinave agroturistike dhe pikave të shitjes së 
produkteve lokale/tradicionale. 

▪ Nxitja e fushatave në shkolla për ndërgjegjësimin dhe rëndësinë e 
produkteve lokale. 

PLANI 1.7 PËRGJEGJËSIT AFATI KOHOR 

Promovimi i Eventeve 
Lokale të Ushqimit dhe 
Festivaleve 

Drejtuesit e LAG, anëtarët e LAG, 
ekspertë të ushqimit, ekspertë të 
gastronomisë 

Në Vazhdimësi 

Objektivi: Përmes organizimit të eventeve të ndryshme me bazë ushqimin, gastronominë, do jetë e 
mundur një lidhje organike ndërmjet fermerëve që prodhojnë produkte lokale/tradicionale dhe 
konsumatorëve. 

• Hapat e Veprimit:  
▪ Organizimi i festivaleve ushqimore që promovojnë prodhimet lokale dhe 

traditat gastronomike. 

▪ Krijimi i aktiviteteve edukuese për komunitetin për vlerat ushqimore dhe 
ekonomike të produkteve lokale. 

 

PLANI 1.8 PËRGJEGJËSIT AFATI KOHOR 

Edukimi dhe Trajnimi i Vazhdueshëm 
mbi Risitë në Sektorin Bujqësor dhe 
atë të Prodhimit të Ushqimit 

Drejtuesit e LAG, ekspertë 
ose organizata (p.sh. ADAD 
Malore), AREB, QTTB 

31.12.2026 

Objektivi: Njohja me risitë teknologjike në sektorin bujqësor dhe atë të prodhimit/përpunimit të 
ushqimit, për të menaxhuar sa më mirë kërkesat specifike të konsumatorëve. 

• Hapat e Veprimit:  
▪ Nxitja e bashkëpunimit me institucione të arsimit të mesëm dhe të lartë me 

fokus sektorin bujqësor, për të bërë të mundur transferimin e teknologjisë 
dhe risive. 

▪ Pjesëmarrja në aktivitete (si konferenca, kongrese, panaire) e stafit të LAG 
Korab – Koritnik për t’u njohur dhe familjarizuar me të rejat në sektorin 
bujqësor. 

PLANI 1.9 PËRGJEGJËSIT AFATI KOHOR 

Përthithja e fondeve nga donatorë të 
huaj, skema mbështetëse në bujqësi, 
si edhe programe të tjera  

Drejtuesit e LAG, ekspertë 
ose organizata (p.sh. ADAD 
Malore), AZHBR 

31.12.2025 

Objektivi: Rritja e investimeve, si edhe mbështetja direkte e fermerëve në rajonin e LAG Korab – 
Koritnik për të rritur prodhimin, dhe garantuar mirëqenie për komunitetin. 

• Hapat e Veprimit:  
▪ Trajnimi i stafit të LAG Korab – Koritnik mbi mundësitë financiare të 

mbështetjes në bujqësi, dhe përfitimet që mund të kenë fermerët. 
▪ Dhënia e asistencës fermerëve në aplikime të ndryshme për të përftuar nga 

mbështetja në bujqësi, si p.sh Skema Kombëtare nga Agjencia e Zhvillimit 
Bujqësor dhe Rural (AZHBR). 

▪ Shkrimi i projekteve dhe aplikime në thirrje të ndryshme, si p.sh programet e 
BE – së për bashkëpunimin ndërkufitar (Interreg Shqipëri – Maqedoni e 
Veriut), fondet IPARD nëpërmjet qasjes “Leader”,  etj. 

Përfitimet e Pritshme 

• Rritja e vetëmjaftueshmërisë ekonomike përmes prodhimit lokal dhe zvogëlimit të 
varësisë nga produktet e jashtme. 

• Rritja e cilësisë dhe vlerës së produkteve lokale përmes certifikimit dhe marketingut 
efektiv. 

• Forcimi i lidhjeve komunitare përmes rrjeteve ushqimore dhe eventeve lokale. 
• Përmirësimi i imazhit të rajonit si destinacion për ushqim cilësor dhe turizëm kulturor. 

Zbatimi i këtyre masave do të kontribuojë në zhvillimin e një ekonomie lokale të qëndrueshme 
dhe të fuqizuar, duke promovuar prodhimin ushqimor lokal dhe vetëmjaftueshmërinë. LAG 
Korab - Koritnik mund të shërbejë si një shembull frymëzues për komunitete të tjera rurale që 
synojnë zhvillimin afatgjatë.  

SHTOJCË 

Listë e produkteve tipike dhe karakteristike të rajonit që mbulon LAG Korab - Koritnik 

✓ Patatja e Shishtavecit – Një produkt i famshëm dhe simbolik për zonën. 

✓ Mollët e Dibrës – Ushqime bio dhe mjaft të njohura në Shqipëri. 

✓ Produkte të bulmetit – Djathë, gjizë, dhe qumësht me cilësi të lartë. 

✓ Mjalti – Vlerësuar për cilësinë e tij të lartë. 

✓ Rakia – Veçanërisht rakia e manaferrës dhe boronicës. 

✓ Jufka dhe gatime tradicionale – Ushqime tradicionale si flija dhe maza. 

✓ Sherebela – Një produkt bujqësor me potencial për zhvillim. 

✓ Artizanatet prej druri dhe leshi – Punime tradicionale të zonës. 

✓ Produkte të tjera bujqësore – Fasule, gështenja, dhe misër. 

✓ Gatime me miell misri – Pjata tradicionale të zonës. 

✓ Boza dhe likeri i boronicës – Pije tradicionale të zonës. 

 


